
"Mae Tearfund yn bryderus iawn ynglŷn â’r newid yn yr hinsawdd a’i effaith ar bobl dlawd," medd Sarah Le Trobe, awdur y papur polisi Climate Change and Poverty. "Pryderwn y bydd y newid yn yr hinsawdd yn peri trychinebau mwy cyson a mwy difrifol yn yr unfed ganrif ar hugain.”

Duw a’r tywydd.
· Yn Gen.8:22 ceir addewid gan Dduw y bydd cylch naturiol pethau yn dal i droi tra bydd y ddaear yn bodoli. Mae Duw wedi defnyddio’r tywydd fel ffordd o dynnu sylw pobl ers dechrau amser.
· Yn Genesis cawn hanes y dilyw mawr o ganlyniad i ymddygiad difrifol pobl ar y ddaear (Gen.6:5-7). 
· Pan oedd yr Israeliaid yn gaethweision yn yr Aifft ac eisiau rhyddid, atebodd Duw trwy yrru deg pla i boeni pobl y wlad.  Un o’r dulliau a ddefnyddiodd Duw i dynnu sylw’r bobl ac i rybuddio Pharo oedd gyrru tywyllwch ar yr Eifftiaid am 3 diwrnod (Ex.10:21-23). 
· Yn yr HD mae’r Beibl yn dysgu bod Duw yn cosbi ei bobl am eu hanufudd-dod trwy yrru sychder dychrynllyd (Deut.28:23,24). Nid yw’r digwyddiadau yma yn ddirybudd: canlyniadau ymddygiad pobl yw’r tywydd eithafol. 
·  Mae achlysuron yn yr HD pan mae Duw yn defnyddio’r tywydd i helpu ei bobl. Darllenwn yn Josua (10:11) fod Duw wedi lladd gelynion ei bobl trwy yrru cenllysg enfawr i’r ddaear. 

Rheoli’r tywydd
· Mae Duw yn gallu tawelu’r tywydd. Yn y TN dysgwn fod amser newydd wedi cyrraedd, y cyfnod ar ôl i Iesu Grist ddod i’r byd. Ym Marc 4:39 mae hanes Iesu yn tawelu storm. 
· Yn Luc 21:25 mae Iesu Grist yn rhybuddio y bydd y tywydd eithafol, y moroedd a’r tonnau yn ymchwyddo wrth aros am ei ailddyfodiad. 
· Cred rhai Cristnogion bod hyn yn cyfeirio at y newid gweledol presennol yn yr hinsawdd: mae lefel y moroedd yn codi a nifer o ynysoedd bach ac ardaloedd arfordirol ledled y byd mewn perygl.
Anufudd-dod pobl.
· Mae diystyru’r Saboth hefyd yn symptom o’r ffordd mae pobl wedi troi cefn ar Dduw ac anufuddhau i’w orchmynion e.e. y gorchymyn i adael i bopeth gael gorffwys (Ex.20:8-10; Lef.25:1-7).  Dymuniad Duw oedd i’r tir gael gorffwys ac i’r tlodion ac anifeiliaid gwyllt gael rhyddid i fwydo o’r bwyd a’r maeth. 
· Mae dulliau cyfoes o wasgu pob defnyn o faeth a chynnyrch allan o’r tir  yn amlwg yn niweidio’r tir ac yn y pendraw yn niweidio’r hinsawdd. 
· Wrth orddefnyddio tanwyddau ffosil fel glo, olew a nwy mae pobl yn gwanhau a pheryglu’r byd naturiol o’u cwmpas. Mae patrymau teithio a dulliau ffermio arddwys hefyd yn cyfrannu at y problemau yn ein byd. 
· Er mwyn cyflawni awch pobl am y nwyddau a’r ffasiynau diweddaraf mae diwydiannau yn gweithredu mewn ffyrdd sy’n effeithio’n negyddol ar yr amgylchedd.
Testunau Trafod
1. Sut gallwn leihau ein hôl-troed carbon?

2. Pam mae pobl y gorllewin ar y cyfan mor araf a chyndyn o newid eu ffordd o fyw?

3. Pa ganlyniad i newid hinsawdd sydd yn eich pryderu fwyaf? Esboniwch pam.
Newid Hinsawdd


Braslun o’r safbwynt Cristnogol























Noddwyd gan Ebeneser, Caerdydd (Cynllun Agape)

Mae taflenni eraill yn y gyfres  ar Yr Amgylchfyd, Bioamrywiaeth ac Arian.

